
D. José Couto Vía, mecánico betanceiro que herda o oficio de seu pai, na súa nave-taller-museo.
Alí, moi cerca de Betanzos (en Colantres, Coirós), ten unha espectacular colección de coches

antigos que restaura integramente con paixón e agarimo.

Colección de coches antigos de D. José Couto Vía, mecánico betanceiro, na súa
nave-taller-museo (en Colantres, Coirós).

Ilmo. Sr. Don José Ramón García Vázquez

Alcalde-Presidente
do Excmo. Concello de Betanzos

É un motivo de ledicia para min poder presentar este Anuario Brigantino 2010, nº. 33,
unha publicación que honra Betanzos e que nos une a todos, así como a todos nos
une o Globo ou Os Caneiros, poñamos por caso. E neste momento, cando estamos

a comezar unha nova etapa no goberno do Concello, quero lembrar que se cumpre agora o
trinta aniversario do renacemento desta publicación.

Foi no ano 1981 cando, aínda vivo o seu creador D. Francisco Vales Villamarín, o Concello
tomou o acordo correspondente de volver á luz o Anuario, que nacera no 1948, mais que
deixara de saír desde o ano 1951. O acerto desa decisión, vista trinta anos despois, é moi
claro e aquel alcalde, D. Vicente de la Fuente García, merece todos os nosos parabéns.
Porque nas administracións pode ser doado facer algo que xa se vén facendo desde anos
atrás, mais resulta sempre máis complicado iniciar unha nova dinámica.

Precisamente recollo unhas palabras súas na presentación do Anuario Brigantino 1981
que son hoxe perfectamente válidas e coas que eu quero comprometerme:

«Estamos convencidos de que la cultura es la base primera a la que hay que llegar si
queremos tener, en un día no muy lejano, una auténtica ciudad integral.»

É verdade que eran momentos de ilusión, nos que a democracia daba os seus primeiros
pasos. Hoxe, a crise económica e de todo tipo semella querer paralizarnos, mais precisamente
con este acto quero afirmar a vontade deste Concello de facer o posible para que a esperanza
nun futuro mellor se torne pronto realidade, especialmente para os máis desfavorecidos.

O incrible debuxo de 1616, que se edita neste volume por primeira vez, podemos tomalo
como un sinal venturoso: algo que nos di que aínda queda moito por descubrir.

Agradezo á Deputación Provincial da Coruña, ao Banco Etcheverría, a Novacaixagalicia
e á Fundación Manuel Villuendas Pena a súa permanente axuda. E, por suposto, o meu
agradecemento especial aos autores dos traballos, ao director, Alfredo Erias, ao subdirector,
Xosé Mª Veiga e a todos os demais membros do Comité Científico e colaboradores técnicos.

MOI AGRADECIDO!

